
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রীশ্রীকৃষ্ণকালী-পদাবলী।
৯



নব নটবর-নাগর-বেশ, নলিন-নয়ন অনিমেশ,

(মুখ-) কমলে ভ্রমরশোভা অলকারি কেশ, শ্রীচরণ দিয়ে চরণে॥

অধরে তাঁবুল-রাগ, পরাণে লাগিল দাগ,

(আমার) কি কাজ গৃহ যোগ যাগ, (যাই) পড়িগে সেই চরণে। ১৩॥






 






(বসন্তবাহার, কাওয়ালি)

[নিশুম্ভের উক্তি]







কার বামা এলো এলকেশে;

রণ বেশে, (হয়ে) উলঙ্গিনী আসি ধ’রে অসুর বিনাশে।
শব-হর-হৃদি পরে শোভে পদ সুকোমল,
অমরে পূজেছে তায় দিয়ে শত শতদল,
দশনখে দশ শশী প্রকাশিত সমুজ্জ্বল,
(তাহে) স্বরণ নুপুর বাজে মরি কি উল্লাসে॥
জানু পরে প্রবাহিত দনুজ-রুধির-ধার,
কটিতে নৃকর আঁটা গলে নরশির-হার,
গতাসু যুগল শিশু করণে দোলে বামার,
বিকট-দশনা কালী অট্ট অট্ট হাসে॥
ভীষণ শোণিত-মাখা কি রসনা লক্ লক্,
ওকি ওকি দেখি ভালে, ওকি জ্বলে ধক্ ধক্
এ কি ভয়ঙ্কর ঘোর হুহুঙ্কার!

(আজ) হেরিয়ে বামারে কেন প্রাণ কঁপে ত্রাসে॥

